Nafarroako Parlamentuko Mahaiak, 2011ko irailaren 26an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bikendi Barea Aiestaran jaunak aurkeztutako galdera, Volkswagen enpresak behin-behineko kontratazioetan eginiko urraketari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2011ko irailaren 26an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Bikendi Barea Aiestaranek, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak Osoko Bilkuran ahoz erantzun dezan:

LAB sindikatuak salaketa bat jarri zuen 2011ko maiatzaren 3an Lan Ikuskaritza Probintzialean, Volkswagen Navarra, S.A.n aldi  baterako kontratazioen ustezko abusua gertatu zela iritzita. Ikuskaritzak ebatzi zuenez, "aipatu arau-haustea lan arloko arau-haustea da, larritzat tipifikatu eta sailkatzen dena Gizarte arloko Zehapenei buruzko Legearen testu bategina onetsi zuen abuztuaren 4ko 5/2000 Errege Dekretuko 7. artikuluko 2. idatz-zatian –2000ko abuztuaren 8ko Estatuko Aldizkari Ofiziala–; horrenbestez, zehapen-prozedura abiarazi da." Hartara, ondokoa jakin nahi dut,:

1.- Zein da Nafarroako Gobernuaren iritzia Volkswagen Navarra, S.A. enpresak lan arloan sistematikoki egindako arau-hausteei buruz, zeinak larritzat tipifikatu eta sailkatzen baititu Lan Ikuskaritza Probintzialak? Nafarroako exekutiboak aurreikusi al du horri buruzko inolako neurririk hartzea edo jarduketatik egitea?

Iruñean, 2011ko irailaren 21ean.

Foru parlamentaria: Bikendi Barea Aiestaran

